Tryggingamiðstöðin hf. – Niðurstöður hluthafafundar 12. mars 2015
Á aðalfundi Tryggingamiðstöðvarinnar hf. 12. mars 2015, voru eftirfarandi tillögur samþykktar auk þess sem ný stjórn tók til starfa í félaginu.

I.  Tillögur sem samþykktar voru á aðalfundinum.
1.
Ráðstöfun tekjuafgangs félagsins.

Greiddur skal arður vegna rekstrarársins 2014 að fjárhæð fjórir milljarðar króna er deilist jafnt á útistandandi hluti, sem nema 739.393.888 krónum, og þannig jafngildir arðgreiðslan um 5,41 krónu á hvern hlut.  Arðleysisdagur er 13. mars 2015, arðsréttindadagur 16. mars 2015 og útborgunardagur arðs 7. apríl 2015.

2.
Þrjár tillögur um heimild til lækkunar hlutafjár og kaupa á eigin bréfum, þ. á m. með framkvæmd endurkaupaáætlunar.
Tillaga nr. 1 um lækkun hlutafjár vegna kaupa á eigin hlutum.

Aðalfundur Tryggingamiðstöðvarinnar hf., haldinn 12. mars 2015, samþykkir að lækka hlutafé félagsins um kr. 21.000.000 að nafnverði, m.a. á grundvelli VIII. kafla laga nr. 2/1995, um hlutafélög, til jöfnunar eigin hluta. Hlutafé félagsins lækkar þar með úr kr. 760.393.888 að nafnverði í kr. 739.393.888 að nafnverði.

Tillaga nr. 2. um heimild félagsins til að kaupa eigin hluti.

Aðalfundur í Tryggingamiðstöðinni hf. 12. mars 2015 heimilar stjórn félagsins að kaupa á næstu 18 mánuðum hluti í félaginu í þeim tilgangi að koma á viðskiptavakt með hluti í félaginu og/eða til að setja upp formlega endurkaupaáætlun, þannig að það ásamt dótturfélögum þess eigi, að öðrum lagaskilyrðum fullnægðum, allt að 10% af hlutafé þess. Endurgjald fyrir keypta hluti skal ekki vera hærra en sem nemur verði síðustu óháðu viðskipta eða hæsta fyrirliggjandi óháða kauptilboði í Kauphöll Íslands, hvort sem reynist hærra.
Tillaga nr. 3 um heimild til að kaupa eigin hluti með framkvæmd endurkaupaáætlunar.

Með vísan til heimildar stjórnar Tryggingamiðstöðvarinnar hf. til kaupa á hlutum í félaginu veitir aðalfundur Tryggingamiðstöðvarinnar hf. 12. mars 2015 stjórn félagsins heimild til að kaupa hluti í félaginu með framkvæmd endurkaupaáætlunar. Tilgangur endurkaupaáætlunarinnar er að lækka hlutafé félagsins. Endurkaupaáætlunin verður framkvæmd af óháðum utanaðkomandi aðila, verðbréfafyrirtæki eða lánastofnun, sem tekur þar með allar viðskiptaákvarðanir er varða kaup á hlutum og tímasetningu kaupanna óháð félaginu. Fjöldi hluta sem keyptur skal samkvæmt endurkaupaáætluninni verður að hámarki 73.939.388 hlutir, en það jafngildir 10,0% af útgefnu hlutafé félagsins, þó þannig að fjárhæð endurkaupanna verði aldrei meiri en 1.500 milljónir króna. Hæsta leyfilega endurgjald fyrir hvern hlut skal miða við síðustu óháðu viðskipti eða hæsta fyrirliggjandi óháða kauptilboðið, hvort sem reynist hærra. Viðskipti félagsins með eigin hluti í samræmi við endurkaupaáætlunina skulu tilkynnt í samræmi við lög og reglugerðir. Heimild þessi skal gilda fram að aðalfundi félagsins 2016, en þó aldrei lengur en til 31. mars 2016.

3.
Tillaga stjórnar um starfskjarastefnu félagsins.
Starfskjarastefna fyrir árið 2015 var einnig samþykkt af stjórn félagsins 18. febrúar 2015.
1. Tilgangur

Starfskjarastefna Tryggingamiðstöðvarinnar hf. miðar að því að Tryggingamiðstöðin, ásamt dótturfélögum, sé samkeppnishæf og geti ráðið til sín framúrskarandi starfsfólk í þeim tilgangi að tryggja áframhaldandi vöxt og velgengni félagsins. Í því skyni ber að hlúa vel að kjörum starfsmanna og stjórnenda félagsins þannig að félagið fái notið starfskrafta þeirra sem allra best. Starfskjarastefnan nær til helstu grundvallaratriða í starfs- og launakjörum stjórnarmanna, æðstu stjórnenda og annarra starfsmanna félagsins. Við ákvörðun um starfskjör skal horft til ábyrgðar og árangurs og gætt að jafnlaunasjónarmiðum. Stefnan skal ekki hvetja til óhóflegrar áhættusækni. Stefnan er liður í að gæta langtímahagsmuna eigenda félagsins, starfsfólks, viðskiptavina og annarra hagsmunaaðila með skipulegum, einföldum og gegnsæjum hætti.

2. Starfskjör stjórnarmanna

Þóknun til stjórnarmanna og varamanna fyrir komandi starfsár, vegna stjórnarstarfa og starfa í undirnefndum ef við á, skal ákveðin á aðalfundi ár hvert og skal þóknunin taka mið af þeim tíma sem stjórnarmenn verja til starfans, þeirri ábyrgð sem á þeim hvílir og þóknunum til stjórnarmanna sambærilegra félaga. Stjórnarmenn skulu ekki njóta hlutabréfa, kaup- eða söluréttar, forkaupsréttar og annars konar greiðslna sem tengdar eru hlutabréfum í félaginu eða þróun verðs á hlutabréfum í félaginu.

3. Starfskjör forstjóra

Starfskjör forstjóra skulu hvað grunnlaun varðar vera samkeppnishæf miðað við forstjóra sambærilegra félaga á íslenskum markaði og taka mið af starfskjörum annarra starfsmanna félagsins til að tryggja samræmda og sanngjarna starfskjarastefnu innan þess. Þá skulu starfskjör taka mið af árangri forstjóra við rekstur félagsins og stöðu þess hverju sinni, en sá þáttur skal einkum koma fram í breytilegum launum skv. kaupaukakerfi félagsins.

Starfskjör skulu  ítarlega tilgreind í skriflegum ráðningarsamningi, þar á meðal föst laun, árangurstengdar greiðslur (kaupauki), lífeyrisréttindi, orlof, önnur hlunnindi og uppsagnarfrestur, svo og, eftir atvikum, eftirlaunaréttindi og greiðslur við starfslok. Starfskjaranefnd skal árlega gera tillögu til stjórnar um árangursmælikvarða forstjóra byggða á hlutlægum og huglægum frammistöðuþáttum.

4. Starfskjör annarra æðstu stjórnenda

Starfskjör annarra æðstu stjórnenda félagsins, sem nánar skulu tilgreind í skriflegum ráðningarsamningum, skulu einnig taka mið af sjónarmiðum 3. gr. eftir því sem við á.

5. Starfskjör starfsmanna

Starfskjör starfsmanna TM skulu vera samkeppnishæf við sambærileg fyrirtæki og miðast við þann markaðshóp sem hver starfsmannahópur tilheyrir. Við ákvarðanir um stöðuveitingar, launabreytingar og aðra umbun starfsmanna er tekið tillit til frammistöðumats.

6. Starfslokagreiðslur

Við starfslok skal að jafnaði ekki koma til frekari greiðslna en um var samið í ráðningarsamningi, þó skulu greiðslur aldrei miðast við lengri tíma en lög mæla fyrir um í hverju tilviki.

7. Kaupaukakerfi

Samhliða endurskoðun starfskjarastefnu samþykkir stjórn TM kaupaukakerfi sem telst vera undirskjal starfskjarastefnunnar. Kaupaukakerfið byggir á tengingu umbunar við afkomu, arðsemi og árangur félagsins í heild og árangur einstakra sviða þess en felur þó einungis í sér heimild, en ekki skyldu félagsins til greiðslu  kaupauka. Kaupaukakerfið er í samræmi við reglur FME um kaupaukakerfi vátryggingafélaga nr. 299/2012.

8. Endurskoðun starfskjarastefnu, upplýsingagjöf og fleira

Starfskjarastefna félagsins skal tekin til endurskoðunar ár hvert og borin undir aðalfund félagsins til samþykktar með eða án breytinga.

Á aðalfundi ber stjórn að gera grein fyrir kjörum æðstu stjórnenda og stjórnarmanna félagsins auk þess að skýra frá framkvæmd starfskjarastefnunnar. Gera skal árlega grein fyrir launum og öðrum starfskjörum stjórnar og æðstu stjórnenda í ársskýrslu félagsins.

Starfskjarastefnan er bindandi fyrir stjórn félagsins að því er varðar ákvæði um kaupréttarsamninga og hvers konar samninga eða greiðslur er fylgja þróun verðs á hlutabréfum í félaginu, í samræmi við 79. gr. laga um hlutafélög nr. 2/1995. Að öðru leyti er starfskjarastefnan leiðbeinandi fyrir félagið og stjórn þess. Frávik frá starfskjarastefnunni skulu rökstudd sérstaklega í hverju tilviki í gerðarbók félagsstjórnar
4.
Breytingar á samþykktum.

19. gr. samþykkta félagsins var breytt þannig að fjöldi varamanna í stjórn verða tveir í stað fimm og samkvæmt því hljóða 1. og 2. mgr. greinarinnar svo (breytingar eru skáletraðar):

Stjórn félagsins skal skipuð fimm mönnum og tveimur til vara.  Stjórnarmenn og forstjóri (framkvæmdastjóri í skilningi hlutafélagalaga og laga um vátryggingastarfsemi) skulu fullnægja þeim skilyrðum sem kveðið er á um í lögum um hlutafélög og lögum um vátryggingastarfsemi til að mega gegna störfum þessum.
Þegar kosning stjórnar stendur fyrir dyrum skal þess gætt af hálfu stjórnar að í framboði verði fulltrúar af báðum kynjum þannig að tryggt sé að í stjórninni sitji eigi færri en tveir af hvoru kyni.  Einnig skal þess gætt að í framboði til aðalstjórnar og varastjórnar verði fulltrúar af báðum kynjum þannig að hlutföll kynja í stjórn og varastjórn verði í heild sem jöfnust.  Sé það ljóst að liðnum framboðsfresti að ekki er í kjöri nægilegur fjöldi fulltrúa af hvoru kyni eins og áskilið er samkvæmt framangreindu skal innan mánaðar boða til annars hluthafafundar til að kjósa félaginu stjórn.

6.
Þóknun til stjórnar og undirnefnda.

Þóknun hvers stjórnarmanns verður 350.000 krónur á mánuði og þóknun formanns stjórnar verður tvöföld þóknun stjórnarmanns. Hvorum varamanni skal greidd eingreiðsla 350.000 krónur í upphafi starfsárs og að auki 100.000 krónur fyrir hvern fund sem hann situr.  Þóknun fyrir setu í undirnefndum stjórnar skal vera 75.000 krónur fyrir hvern fund sem nefndarmaður situr en þóknun formanns verður tvöföld þóknun nefndarmanns.

7.
Kjör endurskoðenda (endurskoðunarfélags).

Endurskoðunarfélag Tryggingamiðstöðvarinnar hf. til næstu fimm ára, þ.e. reikningsárin 2015-2019, verður PricewaterhouseCoopers ehf.

II.  Stjórn félagsins.

Eins og áður hefur verið tilkynnt var sjálfkjörið í stjórn félagsins fyrir næsta starfsár, en stjórnina skipa eftirtalin:

Í aðalstjórn:

Andri Þór Guðmundsson, kt. 240966-2989,

Kristín Friðgeirsdóttir, kt. 090871-5369,
Linda Björk Bentsdóttir, kt. 301164-4759,

Ragnheiður Elfa Þorsteinsdóttir, kt. 030568-5409, og
Örvar Kærnested, kt. 130776-4429.

Í varastjórn:

Bjarki Már Baxter, kt., 170382-3159, og
Bryndís Hrafnkelsdóttir, kt. 070864-7899.
Á fundi sínum 9. mars 2015 lagði þáverandi stjórn félagsins mat á það hvort stjórnarmenn væru óháðir félaginu og daglegum stjórnendum eða stórum hluthöfum.  Mat stjórnarinnar var að stjórnarmenn væru óháðir félaginu og daglegum stjórnendum þess.  Mat á því hvort stjórnarmenn væru óháðir stórum hluthöfum fór hins vegar ekki fram þar sem við slíkt mat telst enginn hluthafi í félaginu til stórra hluthafa.

Að aðalfundi loknum kom nýkjörin stjórn saman til fundar og skipti með sér verkum.  Örvar Kærnested var kjörin formaður stjórnar og Kristín Friðgeirsdóttir varaformaður.

Nánari upplýsingar um stjórn félagsins.

Aðalstjórn:

Andri Þór Guðmundsson

Aldur:  48 ára.

Menntun: Viðskiptafræðingur, MBA

Aðalstarf: Forstjóri Ölgerðarinnar Egils Skallagrímssonar ehf. frá 2004.

Starfsreynsla: Framkvæmdastjóri fjármála hjá Ölgerðinni og þar áður markaðsmál

hjá Almenna bókafélaginu og Lýsi hf.

Fyrst kosinn í stjórn TM: Í ágúst 2013.

Önnur trúnaðarstörf og stjórnarseta: Mjöll-Frigg ehf., Sól ehf. og OA eignarhaldsfélag ehf.

Hlutafjáreign í TM: Engin.

Hagsmunatengsl við helstu viðskiptaaðila og samkeppnisaðila TM sem og stóra

hluthafa í félaginu: Engin.

Mat á óhæði gagnvart félaginu:  Telst vera óháður.

Kristín Friðgeirsdóttir

Aldur:  43 ára.

Menntun: Rekstarverkfræðingur Ph.D., fjármálaverkfræðingur M.S. og véla- og iðnaðarverkfræðingur B.S.

Aðalstarf: Kennari í stjórnunar- og rekstrarfræðum við London Business School. 

Starfsreynsla: Ráðgjöf, rannsóknir og kennsla á sviði ákvarðanatöku, áhættustýringar, verðlagningar og tekjustýringar. Ráðgjafi hjá McKinsey, Intel, AMD, Yahoo og öðrum internet- og fjármálafyrirtækjum.

Fyrst kosin í stjórn TM: Í ágúst 2013. 

Önnur stjórnarseta: Háskólinn í Reykjavík, Hagar hf. og Distica hf. 

Hlutafjáreign í TM: Engin. 

Hagsmunatengsl við helstu viðskiptaaðila og samkeppnisaðila TM sem og stóra 

hluthafa í félaginu: Engin.

Mat á óhæði gagnvart félaginu:  Telst vera óháð.

Linda Björk Bentsdóttir

Aldur: 50 ára.

Menntun:  Lögfræðingur, próf í verðbréfaviðskiptum

Aðalstarf:  Sjálfstætt starfandi lögmaður.

Starfsreynsla: Sjálfstætt starfandi lögmaður hjá Lögmönnum Hamraborg frá 2009, framkvæmdastjóri Inn fjárfestingar ehf. 2006-2009, staðgengill framkvæmdastjóra, yfirmaður útlánasviðs og formaður lánanefndar Frjálsa Fjárfestingarbankans 2000-2005, lögmaður Samvinnusjóðs Íslands hf., 1997-2000.

Fyrst kosin í stjórn TM: Hefur ekki áður verið kosin í stjórn TM.

Önnur trúnaðarstörf og stjórnarseta: Í fjárfestingarráði Fjárfestingafélags atvinnulífsins frá 2014, í fjárfestingaráði Kjölfestu slhf. frá nóv. 2013, í yfirmatsnefnd skv. ábúðarlögum frá nóv. 2013 og varamaður í bankaráði Seðlabanka Íslands frá júlí 2013.

Hlutafjáreign í TM: Engin.

Hagsmunatengsl við helstu viðskiptaaðila og samkeppnisaðila TM sem og stóra

hluthafa í félaginu: Engin.

Mat á óhæði gagnvart félaginu:  Telst vera óháð.

Ragnheiður Elfa Þorsteinsdóttir

Aldur:  46 ára.

Menntun: Lögfræðingur LL.M.

Aðalstarf: Héraðsdómslögmaður og lektor við lagadeild Háskólans á Akureyri.

Starfsreynsla: Frá 1995 til 1998 yfirlögfræðingur í umhverfisráðuneyti, frá 1998 til 2013 í utanríkisráðuneyti, lengst af á viðskiptasviði, og í sendiráði Íslands í Brussel við EES-mál,
þ. á m. staðgengill sendiherra, og í aðalsamninganefnd Íslands vegna aðildarviðræðna við ESB, frá 2013 starfandi héraðsdómslögmaður og frá 2014 lektor við lagadeild HA.

Fyrst kosin í stjórn TM:  Hefur ekki áður verið kosin í stjórn félagsins.

Önnur trúnaðarstörf og stjórnarseta: Formaður stjórnar bókaforlagsins Bjarts og Veraldar.

Hlutafjáreign í TM: Engin.

Hagsmunatengsl við helstu viðskiptaaðila og samkeppnisaðila TM sem og stóra

hluthafa í félaginu: Engin.

Mat á óhæði gagnvart félaginu:  Telst vera óháð.

Örvar Kærnested

Aldur:  38 ára.

Menntun: Viðskiptafræðingur og hefur próf í verðbréfamiðlun.

Aðalstarf: Fjárfestir og ráðgjafi.

Starfsreynsla: Starfað við fjármálamarkaði frá 1998, m.a. við stýringu verðbréfasjóða sem framkvæmdastjóri fyrirtækjaráðgjafar Kaupþings banka hf., yfirmaður óskráðra fjárfestinga hjá Stodir UK Ltd. frá 2007 til 2008 og síðast við eigin fjárfestingar og ráðgjöf.

Fyrst kosinn í stjórn TM: Í desember 2012.

Önnur trúnaðarstörf og stjórnarseta: Seta í stjórnum nokkurra félaga um eigin fjárfestingar.

Hlutafjáreign í TM: Eigandi Riverside Capital ehf. sem á um 15,2 milljónir eða 2% hlutafjár í TM.

Hagsmunatengsl við helstu viðskiptaaðila og samkeppnisaðila TM sem og stóra

hluthafa í félaginu: Engin.

Mat á óhæði gagnvart félaginu:  Telst vera óháður.

Varastjórn:

Bjarki Már Baxter

Aldur:  33 ára.

Menntun: Lögfræðingur.

Aðalstarf: Héraðsdómslögmaður hjá Hildu ehf.

Starfsreynsla: Lögmannsfulltrúi hjá lögmannsstofunni Málþingi ehf. frá 2007 til 2009

og hjá KVASIR lögmönnum ehf. frá 2009 til 2011, yfirlögfræðingur slitastjórna Frjálsa hf. og SPRON hf. hjá Dróma hf. frá 2011 til 2013.

Fyrst kosinn í stjórn TM: Í desember 2012.

Önnur trúnaðarstörf og stjórnarseta: Situr ekki í stjórnum annarra félaga.

Hlutafjáreign í TM: Engin.

Hagsmunatengsl við helstu viðskiptaaðila og samkeppnisaðila TM sem og stóra

hluthafa í félaginu: Engin.

Mat á óhæði gagnvart félaginu:  Telst vera óháður.

Bryndís Hrafnkelsdóttir

Aldur:  50 ára.

Menntun: Viðskiptafræðingur (cand. oecon).

Aðalstarf: Forstjóri Happdrættis Háskóla Íslands frá 2010.

Starfsreynsla: Aðalbókari hjá Hagkaupi og tengdum félögum og síðar fjármálastjóri

Hagkaups, framkvæmdastjóri Debenhams á Íslandi frá 2000 til 2006, starfaði á

fjármálasviði samstæðu Kaupþings banka hf. frá 2007 til 2008, fjármálastjóri

Landfesta hf. frá 2008 til 2010.

Fyrst kosin í stjórn TM: Í mars 2011.

Önnur trúnaðarstörf og stjórnarseta: Formaður skólanefndar Verzlunarskóla Íslands ses. frá 2006 og stjórnarmaður í Ofanleiti 1 ehf. og Regin hf.

Hlutafjáreign í TM: Engin.

Hagsmunatengsl við helstu viðskiptaaðila og samkeppnisaðila TM sem og stóra

hluthafa í félaginu: Engin.

Mat á óhæði gagnvart félaginu:  Telst vera óháð.

